
GOUVÈNÈ CUOMO ANONSE LANSMAN NOUVO BIWO NY WORKS NAN BRONX 

 

Depatman travay eta pral pote sèvis dirèk gratis a Biznis Bronx yo 

 

 

Gouvènè Andrew M. Cuomo jodia te anonse lansman nouvo biwo NY Works, sa ki fè pati de Strikeforce 

chomaj, pral pote sèvis biznis gratis dirèkteman bay konpayi Bronx yo kap chèche pou anboche. An 

patenarya avèk depatman travay eta, prezidan awondisman Bronx Ruben Diaz Jr., ak Bronx Overall 

Economic Development Corporation, biwo a te ofisyèlman ouvè maten an. 

 

“Konekte moun kap chèche travay yo avèk opòtinite travay nan kominote yo se youn nan pi gwo 

priyorite administrasyon nou an, e ouvèti nouvo biwo sa nan Bronx se yon gwo fason pou asòti menm 

plis rezidan nan zòn lan avèk konpayi yo k ap chèche pou anboche,” Gouvènè Cuomo te deklare. “Mwen 

ankouraje tout biznis yo nan rejyon an pou tcheke sou nouvo resous sa nan kominote yo a pou jwenn 

plis enfòmasyon sou fason Eta New York ka ede yo jwenn mendèv yo bezwen pou grandi.” 

 

Lè biznis yo ap chèche pou relokalize oswa elaji, youn nan premye preyokipasyon se pou idantifye yon 

mendèv disponib. Inisyativ sa yo ap ede konpayi yo jwenn epi fòme travayè yo sou bezwen spesifik 

konpayi sa. Itilize yon apwòch sistematik, Depatman travay ede biznis yo pwize nan mendèv Bronx nan 

jwenn rekonpans pou anbochaj ak fòmasyon, epi matche moun kap chèche travay yo a seri konpetans ki 

nesesè. Depatman travay te deja ede plis pase 1,000 biznis anba pwogram lan epi mete 3,100 moun nan 

travay, enkli plis pase 1,900 ki te nan chomaj pou plis pase 27 semèn. 

 

Komisyonè Depatman Travay la Peter M. Rivera te deklare, “Pozisyon resous chomaj strikeforce 

Gouvènè Cuomo kote yo kapab fè plis nan kominote yo ki bezwen yo pi plis. Mwen ankouraje nenpòt 

biznis nan Bronx kap chèche travayè pou vini vizite nouvo biwo nou an epi pran avantaj de resous sa yo.” 

 

Biwo NY Works la lokalize nan Chanm 123 nan 851 Grand Concourse e li ouvè lendi jiska vandredi de 9 

a.m. a 5 p.m. 

 



 

Haitian Creole 

Strikeforce chomaj Gouvènè a se yon nouvo kanpay a plizyè volè pou ranfòse travay nan zòn yo ki 

genyen pousantaj chomaj ki pi elve. Grasa yon patenarya Depatman Travay, Empire State Development 

ak lòt asosye piblik ak prive, kanpay la pral ogmante sèvis nan yon mannyè estratejik nan konte Bronx, 

Jefferson, Lewis ak Kings. 

 

Ou ka jwenn lokasyon biwo adisyonèl nan Bronx pou biznis ak moun kap chèche travay yo nan: 

www.labor.ny.gov/strikeforce. 

 

Bronx Overall Economic Development Corporation ede biznis yo ansanm avèk moun kap chèche travay 

konekte a resous yo ki disponib nan Bronx. 

 

Prezidan Bronx Overall Economic Development Corporation Marlene Cintron te deklare, “Patenarya nou 

avèk Gouvènè Cuomo ak Depatman Travay Eta New York deja ap rekòlte rekonpans. Ansanm nou te 

travay avèk New York Works pou sipòte efò travay ki gwo tankou nouvo sant dacha nan Bay Plaza pou 

anpil ti biznis yo ki fè Bronx yon gwo kote pou travay ak abite.” 

 

Prezidan awondisman Bronx Ruben Diaz Jr. te deklare, “Nap kreye plizyè milye travay nan Bronx. Biwo 

NY Works sa pral asire ke rezidan Bronx yo benefisye nan travay sa yo, grasa vizyon l sou òganizasyon 

lokal yo kap travay men nan men avèk biznis lokal yo. Mwen ta renmen remèsye Depatman Travay Eta 

ansanm avèk komisyonè l, Peter Rivera, paske li te lanse pwogram sa a an konjonksyon avèk Bronx 

Overall Economic Development Corporation ansanm avèk biwo mwen an. Atravè NY Works, Gouvènè 

Cuomo ap mete resous travay kote yo bezwen yo pi plis, e map rete tann pou mwen mete ankò plis 

rezidan Bronx nan travay atravè pwogram sa a.” 

 

Pou jwenn plis enfòmasyon osijè strikeforce chomaj la: Bronx a Inisyativ Travay, tanpri rele 1-888-4-

NYDOL oswa www.labor.ny.gov/bronxworks. 

